
Hilabete honetan...

Gau beltzaren isiltasunean zein egunaren lehen printzeekin aritzen da, jatekoa jiratzea hel-
buru. Orojalea izanik, berdin konformatzen da fruta edo ortuariekin zein parean jarritako
narrasti, txoritxo edo karraskariren batekin. Usaimenak ez dio kale egiten eta, esaten dute-
nez, patata barietateak desberdintzen daki, gustukoena aukeratuz; sagastietan ere begia
beti sagarrik ederrenari botatzen dio ere.
Jatekoa bilatzeko, trebea da lurra gol-
datzen,  muturra aitzur legez erabiliz:
ezagun-ezagun izaten dute ortuek
eta landek bere bisita jasan
dutela denak zuloz beteta
eta harrotuta esnatzen
direnean. Itxura lodikotekoa, izter
eder eta hanka motz samarrekin,
baina paraje zabalean arina da.
Ez du pertsona erasotzen, zaurituta
edo setiatuta egon ezik. Basurde emea
kumez inguratuta? Bere aldratxoa babes-
tuko duela-eta, norberak ospa!

BASURDEA jabalí Sus scrofa

Izelaieta, 40 Tel. 17 00 63
Zubiaurre, 12 Tel. 17 38 40

OKINDEGIA
GOZOTEGIA

AIZ
Garraioak, S.L.
� 636 95 83 39 (JULEN)

IKASTOLA
1968tik Ermua
euskalduntzen

Euskaltegian harrapatu dugu Jesús
Manuel Belen Falilou Diop
ikaskidearekin batera. Dominikar
Errepublikako 27 urteko mutil hau
orain dela hilabete etorri da Mallabira
bere herrialdea utzi ostean. Zergatik?
Emaztea mallabitarra delako.
Maitasunak ekarri du karibearra
Euskal Herrira eta orain pasio
berarekin dihardu euskara ikasten.

- Nolakoa zen zure bizitza
Dominikar Errepublikan?

Ona, polita. Hona etorri baino le-
hen lan egiteari utzi nion hona etor-
tzeko asmoa nuelako, baina aurretik
lanean ibili izan nintzen. Nire bi se-
meak nirekin nituen eta gustura bizi
nintzen, pozik. Han lagunak nituen
eta asteburuetan eurekin irteten
nintzen, beraz, ondo bizi nintzela
esan dezaket.
-Zergatik erabaki zenuen
Mallabira etortzea?

Nire emaztea, Eneritz, Mallabian
bizi delako. Bera irakaslea da. Bost
urte daramatzagu elkarrekin eta
orain Mallabian elkarrekin bizitzea
erabaki dugu.
-Alde handia dago Dominikar
Errepublika eta Mallabiaren arte-
an?

Bai, lurretik zerura bezalakoa!
(Barre egiten du). Hemen hotz pixka
bat egiten du eta baita euria ere.
Han, ordea, klima nahiko beroa dau-
kagu. Hala ere, toki biek dute euren
puntu ona.
-Bizimoduan ere aldea igarri duzu?

Alde batetik, bai, baina bestetik
ez. Hau da, hemen jendea asko irte-
ten da kalera, tabernetara doa, fes-
ta gustatzen zaio, nahiko alaia da…
Dominikar Errepublikan bezala. He-
mengo jendea, ordea, hangoa baino
lagunkoiagoa da, atseginagoa. Hori
da, behintzat, nik ikusi dudana he-
mendik zehar nabilen denbora txiki
honetan. Baten batek zu ezagutzen
ez bazaitu ere hurbiltzen zaizu, ber-
ba egiten dizu… euren bizitzan tokia
egiten dizu. Han pertsonak ezberdi-

nak dira.
-Zer da Euskal Herritik gehien gus-
tatu zaizuna?

Jendea, oso jatorrak direlako. To-
kia ere ez dago batere txarto, polita
da.
-Eta gutxien?

Gehiegi erretzen dela! Hori da
ikusten dudan arazo bakarra.
-Zer moduz moldatzen zara euska-
rarekin?

Oso ondo! Euskara ikasten dihardut
eta orain arte ez nekizkien gauzak
ezagutzen. Gogotsu nabil euskara
ikasten, izan ere, garrantzitsua iru-
ditzen zait hemen euskaraz egitea.
Pare bat aste daramatzat euskalte-
gian, baina oso gustura nabil egia
esan.

Ekhi Velar

Consuelo, San Pedro de Macoris
Dominikar Errepublika

J o s é
M a n u e l
B e l é n

4

x



elkarrizketa

25 urteko ibilbidea bete dute. Hastapen haietan elkarrizketatu
genituen eta hauxe euren erantzuna kantatzearen zergatiez galdetu
genienean: “Betidanik gustatu zaigulako eta ondo sentitzen garelako.
Astean behin etortzea ez da inongo sakrifizioa. Gutariko askorentzat
terapia itzela da: eguneroko ardurak utzi, beste andra batzurekin
egon, barre egin...  Urte askotan jarraitzekotan gaude, gure
errepertorioa sendotuz eta luzatuz”. Gizonak gehitu zitzaizkien bidean
eta orduko horretan dihardute.

Elisabeth Sarriugarte, Pispillu Abesbatzeko zuzendaria:

“Gustura nago eta koroan jarraitzen dut
giro ona dagoelako”



- 25 urte eta atzo zelako-
tan…

Elisabeth Sarriugarte.
Bai, 1990 urtean egin zen
jendaurreko lehen agerpe-
na, nahiz eta entsaioekin
lehenagotik hasita egon.
Gizonen Abeslariak koroko
zuzendaria zen Luis Mari
Izagirrek sortu zuen; ahots
zurien, andrazkoen koro
bat egotea nahi zuen eta
kantuzale jendea bilatzen
hasi zen. Zoritxarrez Luis
Mari 94ko Gabonetan zendu
zen eta urtarrilean nik har-
tu nuen zuzendaritza. Nere
burua formatu behar izan
nuen, tresna aproposak iza-
teko, ze partitura bat in-
terpretatzen jakiteak ez du
esan nahi zuzentzen daki-
zunik, ezta hurrik ere! Eta
hor nago 20 urteren bu-
ruan.
- Gustura zaude?
Horrelako konpromiso
bati eusteko…

Bai, gustura nago eta ko-
roan jarraitzen dut giro ona
dagoelako. Ondo abestu
arren, ezin izango nintzen
egon elkarren arteko tira-
birak dauden talde baten
edo beti protagonistak izan
nahi duten pertsonekin.
- Noiz ematen da saltoa
ahots mistoetara?

1999an, abeslarietako ki-
de batzuk Pispillura datoze-
nean. Helduen abesbatza
bat izan arren ere, bere al-
diak ditu eta une honetan
deskonpentsatuta dago: gi-

zonak falta dira eta hemen-
dik deialdi bat luzatzen
diet kantuzaleak diren gi-
zonezko guztiei, dakigun
arren kosta egiten zaiela
entsaioetara erregulartasu-
nez etortzeko konpromiso
hori hartzea. 38 lagun gara;
orain dela gutxira arte an-
drazko gutxiago izan dire-
nez, orekatuago zegoen.
- Gizonak eskatzen ditu-
zue. Zer suposatuko zien
aipatutako konpromiso
horrek?

Astean biko entsaioetara
etortzea astelehen eta as-
teazkenetan, 21.15etatik
20.30etara. Gauza da bela-
rria egiten joatea, haria
hartzen den neurrian ahal
dela abestea, apurka-apur-
ka sartzen joatea. Une go-

gorra da, baina horrela be-
har duela izan onartzen de-
nez, berriek jarraitu egiten
dute orokorrean. Jendeak
lotura eta konpromiso ika-
ragarria du koroarekiko;
pentsa, hasierako urteeta-
ko jende mordotxoa gaude
oraindik!
- Ze errepertorio mota du
gaur eguneko Pispilluk?

Bariatua: musika erlijio-
sotik, euskal eta gaztelar
musika herrikoira, habane-
ra, espiritual beltz eta pop
melodiak ahazteke. Ahale-
ginez klasikoa gaur egungo
estiloekin konbinatzen da.
- Jendaurrearengana iri-
tsi ez den kanturik pres-
tatu duzue noizbait?

Bai. Estreinatu eta zeo-
zergatik agian ez digu en-
kajatu: bertsioa ez zelako
onena, ahotsengan konfida-
tu eta alde agudoegiak di-
tuelako ez delako behar be-
zala entzuten, edo baita
protagonismoa gizonei
eman eta andrak gehiago

izatean estali egiten dituz-
telako. Gertatu izan zaigu
partituraren zailtasunaga-
tik denbora gehiago eskatu
izan digula kanturen baten
eta jendea errepikatzeaz
nekatzen dela ikusten du-
zunean, hobe da esatea:
“Hau, kanpora!”. Bestalde,
abesbatzaren hit parade-ak
daude, abestu bai eta beti
gustura hartzen ditugunak.
- “Zuzendari ona da”. Zer
esan nahi du esaldi
horrek?

Zuzendari ona izatea oso
gatxa da. Alde batetik,
ezinbestekoa duzu teknika
bokalean formatzea; beste-
tik, gorputzarekin argi es-
presatzen ere jakin behar
duzu, abesbatzaren energia
guztia ateratzen jakiteko,
eta baita abeslariei ulertu
eragiteko ze bolumen edo
ze izaera nahi diozun eman
melodiari. Bai, oso konple-
xua da. Gurea bezalako ko-
ro amateur baten ahots ba-
koitzari banatuta erakusten

“Gizonak falta dira eta
hemendik deialdia luzatzen

diet”

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

diegu kantua, belarriz ika-
siz eta zuzenketa puruan;
gerora dator taldean abes-
tearena, ahots batzuk bes-
teak ez menderatzearena,
musikari espresioa ematea-
rena…
- Kritikoa zara? Zorrotza?

Oso kritikoa naiz, bai,
baina pazientzia handia
daukat ere. Kontutan izan
hau guztiau errepikapen
hutsaren poderioz ikasten
dela, melodia behin eta be-
rriz afinatuz, ahots guztien
enpastean saiatuz…eta ho-
rrek asko eskatzen die
abeslariei.

- Sasoi baten abesbatza
kontuetan boom moduko
bat eman zen Ermuan, be-
re onenean Pispillu, Abes-
lariak eta Alboka.

Faltan botatzen duzue?
Albokaren desagerpena,

70 ume izatera iritsi zena,
galera itzela izan zen: ez
zen erreleborik egon,  bola-
ra kontua ere badelako.
Gaur egun abesteaz intere-
satutako ume gutxi daude
eta afizio hau gauza klasiko
eta seriotzat hartzen da
beti, diziplina handia de-
mandatzen duela-eta. Bai-
na edozein lan musikal zein
bestelako ekintzak bere di-
ziplina mota dakar: futbo-
lean ere, entrenamendue-
tara joan beharra dago as-
teburuetan partidua jokatu
ahal izateko.
- Jende askok uste du ez
dakiela abesten…

Azkenean abestea beste-

en aurrean zure ahotsa ate-
ratzea da. Mundu guztia ez
da ausartzen, jendaurrean
berba egitea bezalakoa da.
Abesten denok dakigu, aho-
tsa dugulako, grabeagoa
edo agudoagoa, eta mundu
guztia onartzen da. Bestal-
de, zaila da belarri musika-
la ez izatea, tonuan kanta-
tzen ez jakitea; hobeto edo
eskasago, edozeinek egin
dezake. Egia da ikasketa
musikalekin belarri hori

hezten ikasten dela.
- Zuen artera norbait

etortzera animatu behar-
ko bazenu, nola egingo
zenuke?

“Giro onean kantatzea
gustatzen bazaizu, Pispillu
gertu daukazu”. Irudi serio
bat ematen dugu, trajeatu-
ta ateratzen garelako eta
abar, baina gure artean oso
giro polita dugu.
- Eskuartean proiekturik? 

Ate joka Sa. Zeziliako
kontzertua dugu, berezi-
txoagoa izango dena, ez lar
apartekoa, baina koroaren
historiaren oroigarri egitea
nahi duguna. Martxoan Er-
muan ospatuko den Txistu-
lari Egunean hartuko dugu
parte eta maiatzean Anoe-
tan, Donostia 2016aren
programazioaren barruan
egingo den Abesbatzen 
Nazioarteko topaketan ere
egongo gara. Bestalde, gu-
re kontzertu mitikoekin ja-
rraitzen dugu: Udaberri,
Begoña… Jarraitzen dugu
eta jarraitzeko asmotan
gara!

Estibalitz González

“Jendeak lotura eta
konpromiso ikaragarria du

koroarekiko ”

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa Tel. /Fax. 943 17 15 65 / 943 17 25 04
San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

MMAALLLLAABBIIAANN  ZZEERR??

Hileko azken aurreko asteburuan ospatu
dira Mallabian Urriko jaiak. Herriko
bizilagunak ez ezik, jende ugari hurbildu
da hiru egunetan zehar prestatutako
ekintza desberdinetan parte hartzera.
Haurrentzako futbito eta pilota
partidetan izan diren gaztetxoak,
elegante gauaren harrera ezin hobea
edo kontzertuetan bildutako jendetza
izan dira honen adibide garbia.

JJeennddee  aasskkoo  eettaa  ggiirroo  eezziinn
hhoobbeeaa  UUrrrriikkoo  jjaaiieettaann

ESKERRAK IBAIA ETA IGONERI
Ibaia Azagirreri eta Igone Amestiri gure eskerrik zintzoenak eman gura dizkiegu. Arrazoia: 2015eko

urrian lau urte ondoren Drogetenitturri aldizkarixa lagatzeko bidia hartu dabielako. 
Mallabiko atala bizirik mantendu ahal izan dabe 2011tik. Hainbat albiste erreportaje, kronika ta

bestelako testuak idatzi dozkuez sasoi honetan, Mallabiko hango ta hamenguak bertan argitaratuz.
Erreto barrixak urten jatzuez, ta honekin batera aldizkarixakin ezin jarraitu. Hamendik aurrera Paul

Bustindui gaztiak hartzen dau zuen lekukua, zuek bizirik mantendu dozuen Mallabiko aldizkariko
sugarra itzaltzen utzi barik.

Drogetenitturriko erredakzio taldetik eskerrak eman nahi dizkizuegu lehen egunetik proiektu honi
emon dotzazuen danagaitxik. Guretzako pozgarrixa izan da hainbeste urtetan zuek hemen izatia.

Nahi dozuenerako eukingo dozue ate hau zabalik, Drogetenitturi beti izango baita zuen etxia.
Eskerrak emandako guztiagatik Ibaia ta Igone 

Eskerrak bihotzez.

Goienkale kalea (Ermua)

Tel: 943 172 454

sehiga.proteccionlaboral@gmail.com

• MUNTAIA ETA KONPONKETA
• MOTORIZAZIOA
• PERTSIANA DEKORATIBOAK
• PERTSIANA BILGARRIAK
• SEGURTASUN PERTSIANAK
• MOSKITERAK
• ESTOREAK
• GORTINAK

TAILERRA: Zearreko buelta, 2
Tel. 943 17 66 34
Tel. mugikorra 630 01 13 41
48260 ERMUA (Bizkaia)

ERAKUSKETA: Karabixa, 1
Tel. 943 17 98 60
48260 ERMUA (Bizkaia)

PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika

MALLABIKO
BERTSOLARI
GAZTEEN
I. TXAPELKETA
Gazte Taldeak antolatu-
riko Bertsolari Gazteen
I. Txapelketa ospatuko
da azaro eta abendu
bitartean, hiru bertso
afariz osaturiko lehia.
Datorren hilaren 6 eta
20an izango dira lehen
k a n p o r a k e t a k .
Finalaurreko hauetan
lau partaide izango dira
ekitaldi bakoitzean, eta
bertako bi hoberenak,
Herrikoko soziedadean ,
abenduaren 4an gaueko
21:30etan egingo den
final nagusirako lortuko
dute gonbita.
Finalaurrekoetan kanpo-
ratutako lau bertsola-
riak arratsaldeko 19:00
etatik ariko dira trikipo-
teoan finalaren egune-
an.
Lehenengo afaria dato-
rren hilaren 6an Trabaku
Goiko tabernan egingo
da gaueko 21:30etan.

Gipuzkorrak izango dira
bertan parte hartuko
duten lau gazteak. Unai
Mendizabal zizurkilda-
rra, Eli Pagola hernania-
rra, Endika Igartzabal
gabiriarra eta Aitor
Salegi zestoarra.
Bigarren ekitaldia aza-
roaren 20an izango da
Trabaku Behekoan
21:30etan. Bertan beste
hiru bertsolari giputxez
gain bizkaitar bat ere
egongo dira. Aratz
“Potto” Igartzabal
Gabiritik, Ane Labaka
Lasarte-Oriatik, Maider
Arregi Oñatitik eta
azkenik Eneko Arrate
Markina-Xemeindik.
Hiru bertso afarietako
txartelek 20 euroko pre-
zioa izango dute eta
ekitaldi bakoitza baino
hiru egun lehenago erosi
beharko dira, lehenago
agortu izan ez badira.
Herrikon, Bastidan,
Trabaku Goiko tabernan
eta Trabaku Behekoan
egongo dira salgai.

SALTSA IKASTAROAK
MALLABIAN
Urriko, azaroko eta aben-
duko astearte arratsalde-
etan 20:15etik
21:30etara eskolako gim-
nasio aretoan salsa dan-
tza ikastaroak eskainiko
dira gaztelanieraz,
Nahikari emakume elkar-
teak antolatuta.
Elkarteko bazkideentzat
15?ko tarifa izango dute,
gainerakoek 25?koa.
Oraindik astia dago ber-
tan apuntatzeko. Izen
ematea Udal Liburutegian
egin ahal izango da, ber-
tara hurbilduz,
943176691 zenbakian edo
kulturetxea@mallabia.eu
posta elektronikoan.

A U T O E S T I M A
T A I L E R R A
EMAKUMEENTZAT
Berdinbidean Ekintzen plana
barne, Mallabian emakume-
en autoestimaren inguruko
lau saio egingo dira, Miriam
Ocio psikologoaren partaide-
tzarekin. Urriaren 28tik hasi
eta azaroaren 18rarte bitar-
teko lau asteazkenetan izan-
go dira tailerrak Kontzejuzar
aretoan 14:30etatik
16:00etara. Doako kurtso
honetarako izen ematea
Kultur Etxean edo 943176691
telefonora deituta egin dai-
teke. Kurtso antolakuntzaren
arduradunak Berdintasun
Saila eta Nahikari Mallabiko
Emakume Taldea dira.

Paul Bustindui

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

San Pelaio 4A behea
Telefonoa: 17 64 77

ERMUA

Etxetresna elektrikoak,
telebistak, 

musika-ekipoak...

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

Etxia etxiaren gaiñian, asfaltoa eta porlana, aldaparia… gatxa ei-
txen jaku besterik ezagutu ez dogun ermuarroi horrek lekuok neka-
zaritzari lotuta imaginatzia, lur eta bedar hutsezko landa edo arbo-
la eta zereal horiko solo. Siñeztezinak San Pelaixoko lautada osua
garitza bat zala erakusten doskun antxiñako erretratua eta baserri
batzutan urte guztirako ogixantzako lain urun hartzen zala esaten
doskuezen testigantzak. Etxeko sagarrak, konpota edo sardautara-
ko; udegunian basoko intxaur, gaztain eta hur; norberan ortuko ar-
tua, taluak eitxeko; baba gorrixak, etxeko txarrixaren odoloste eta
urdaixari laguntzeko; arrautzak, beti eguneko; esnia be, ez hurri-

ñeko; orixazak eta intsaursaltsia, Gabonetarako eta gaztaiñak, Gaz-
tañarrerako. Etxeko, sasoian sasoiko, fresko, botika bako eta ekolo-
giko. Label izendapeneko! 13 basarri kale-kalian eta beste horren-
beste mendirago; etxe bueltan ortutxua,  sagastixak eta keixa-ar-
bolak herritxik kanpora. Erdikokalen zihar oillua bere txita aldria
atzian dabela eta Kaltxango inguruan txarri morroskua hazten San
Martinetarako… Ikaragarri aldatu jaku herrixa eta demasian herrita-
rron dietia. Baiña gure aurretikuok gu danok baiño osasun hobiaua
izan baietz?

Estibalitz González

BBaassaarrrriixxaa  EErrmmuuaann

Kaltxangoko Arrako, 1974an bota aurretik.

Urkogoikoko amama, basarriko ataixan.

Abeletxe
Aizti

Antonatxa
Arrako

Betiondo
Elorretabekua
Elorretagoikua

Errekalde
Errotabarri

Espilla
Infreñu
Joxio

Karabixa
Motxu

Ongarai
Orozko
Otxua

Santukua
Sinko

Tellerixa
Torrekua
Torreta
Trake

Txantxikua
Ureta

Urkobekua
Urkogoikua

Ermuko 27 basarrixak

EEttoorrrrii  2266..  SSaann  MMaarrttiinn  AAzzookkaarraa!!
Talo eta txorizo, babarrun eta sagardo, baserriko

produktu eta animaliz beteko da ez bakarrik

Ermuko plaza, herri osoa baizik 26. San Martin

Azokan. Euskal Birusak ekintzaz beteriko eguna

prestatu du azaroaren 14rako eta bertara hurbil-

tzeko gonbidapena luzatzen du atsegin handiz. Jai

giroaz gozatzeaz gain, hainbat lan dago egiteko

eta gurekin bat egin nahi baduzu, deitu

943179350 telefonora edo idatzi mezua

euskalbirusa@gmail.com helbidera.

Egin beharrekoak:
- 6.00etan azokaren muntaia.
- 9.00etan plazako txosnaren muntaia.
- 15.00etatik aurrera: dena jaso. 
Egunean zehar:
- Errifak saldu.
- Taloen eta tiket postuetan eta txosnan txan-

dak egin.
- Saiheskia erre...

...animatuko zara?

26. SAN MARTIN AZOKA LAGUNTZAILEAK GARA!

HANIGANS, LURPE, HERGA, DQ, YOMI, TXANTXIKU, TORREKUA, ERTZ, OUTUMURO,
TXALAPARTA, SIRIMIRI, SECRETOS, DAKOTA, TITANIC, MOLOKO, SORGIN, INFREÑU, ZUTABE,

SAGARRA, CAPEROS, KARIKATO, MIGEL HARATEGIA, SOLOZABAL ESTANKOA,
PRO ARRAINDEGIA, TODO A CIEN IDOIA, EGOLEK ELEKTRIZITATEA, SEHIGA,
GAUZAK (DENDA ARROSA), ANBOTO BURDINDEGIA. BETA ELEKTRIZITATEA,

IRALE HORTZ KLINIKA, URRETA BURDINDENDA, MAITE URDATEGIA, AMAIA HARATEGIA,
SAGARDUI POLTSAK eta BAUL DE NATALIA.

TALO IKASTAROA
San Martin Azokako ikurra dira taloak,
baina etorkizunean ere jaki goxo hau
dastatzea nahi badugu, erreleboa eman
behar zaie hortan diharduenei.
Horretarako, talo ikastaroa antolatu da
Leku Eder tabernan azaroaren 10erako.
Zu ere talogile aparta izan zaitezke!

BABAJANERAKO TIKETAK SALGAI
Ez da San Martin Azokarik babajanik ez
badago eta Euskal Birusak ere herriko bat
antolatu du Merkatu Plazan 15:30etan.
Tiketak salgai daude oraindik (Erdikokale
2-1ean edo 943179350 telefonoan) eta 12
euroko prezioa daukate. 10 urtetik behe-
rakoentzat doakoa izango da.

Azokaz gain, Sanmartinetan
euskararekin zerikusia duten
hainbat ekintza antolatu ohi
dira. Horren barruan aurten
ere bertso jaialdia egingo da
Ermua Antzokian urriaren
30ean, ostirala, 22:15ean.
Bertan Oihana Bartra, Uxue
Alberdi, Alaia Martin, Beñat
Gaztelumendi, Felipe Zelaieta
eta Jon Maia arituko dira ber-
tsotan, eta Amaia Agirre izan-
go da gai-jartzailea.

Azaroaren lehen hamabos-
taldian, Euskal Birusak presta-
tutako ‘Ermuarren soldadu-
tza eta intsumisioa’ erakuske-
ta egongo da ikusgai Senen er-
loju dendaren lokal zaharre-
an, Probalekun.

Hilaren 6an, ostirala, musi-
ka, dantza eta antzerkia uz-
tartzen dituen Kepa Junkera,
Sorginak eta Eneko Balerdiren

‘Txapeldun’ ikuskizuna egingo
da Ermua Antzokian 22:15ean.

Euskal zinemagintzan arra-
kasta handia izaten diharduen
‘Amama’ filmak ere protago-
nismoa izango du San Martin
Kulturalaren barruan, eta aza-
roaren 7, 8 eta 9an egongo da
ikusgai Ermua Antzokian. Bes-
tetik, ‘PAN’ pelikula ere eus-
karaz ikusi ahal izango da hila-
ren 15ean ohiko ordutegian.

Azaroaren 7an, larunbata,
Eneritz Artetxe ipuin kontala-
ria ‘Zenbat gurari’ ipuinarekin
egongo da Haur Liburutegian
17:30etatik aurrera. ‘Arratsal-
dean kontu kontari’ egitasmo-
aren barruan egingo da hori,
eta 4 eta 8 urte bitarteko
umeentzat dago zuzenduta.

Azaroaren bigarren astele-
henean, tradizioak horrela es-
katuta, Gaztañerre eguna os-
patuko da herrian. Horretara-
ko, afari-merienda autogestio-
natua egingo da Erretena El-
kartean 19:30etatik aurrera,
eta edariak eta gaztainak do-
an banatuko dira Kaltxango
AEK euskaltegiak eta Ermuko
Berbalagun praktika-egitas-
moak antolatutako ekimen ho-
netan.

Markos Gimeno Vesgak, bes-
tetik, ‘SkizopozikS’ errezital-
di hitzperimentala eskainiko
du Infreñu tabernan hilaren
11an, asteazkena, 22:00etan.
Bertan, Zerojasoa proiektuan
urteetan zehar egindakoa es-
zenatoki gainean jarriko du,
“idatzitik irakurtzera, aho-ko-
rapilotik kantura”.

Tanttaka Teatroak ‘Kreditua’
antzezlana eskainiko du azaroa-
ren 27an, ostirala, 22:15ean Er-
mua Antzokian eta, San Martin
Kulturalari amaiera emateko,
Paraiso antzerki taldeak ‘Ezetz
hegan egin’ haurrentzako an-
tzerkia eskainiko du toki berean
17:00etatik aurrera.

Ekhi Velar

SSaann  MMaarrttiinn
KKuullttuurraallaa

A U T O S A M E D I
Zearreko buelta eraikina 3, L8 pab.

Telefonoa 943 17 04 14

Ermuko Emakumeen Topalekua Indarkeria
matxistaren aurkako estatu martxan
Azaroaren 7an, larunbata, indarkeria matxistaren aurkako mobilizazioa egingo da
Madrilen eta Ermuko Emakumeen topalekuak martxa horretan parte hartu eta, era
berean, ekimenean parte hartzeko eskaintza luzatzen du. Horrela, Udaleko
Berdintasun Alorretik autobusa antolatu da Madrilen egingo den martxa horretara
joateko. Bidaia doakoa izango da eta bertara joan nahi duen edonork Emakumeen
Topalekuan eman beharko du izena. Autobusa azaroaren 7an goizeko 7etan abiatu-
ko da Madrilera eta egun berean itzuliko da (Ermura gaueko 12etarako bueltatzea
da asmoa).

EEmmaakkuummeeeenn  MMuunndduu  MMaarrttxxaa

BBost urtetik behin antolatzen den ekimena da Emakumeen Mundu Martxa (EMM).
1995ean ‘Ogia eta larrosak’ izeneko martxa batekin hasi zen mugimendua eta gaur
egun izena aldatu badu ere, helburu berarekin jarraitzen du: giza sare feminista
sortu eta munduan nagusi den matxismoa ikustaraztea.
Aurtengo edizioan Europa osoa zeharkatu duen ibilbide bat antolatu zen, martxo-
aren 6an Kurdistanen hasi eta urriaren 17an Lisboan amaitu arte. Irailaren 28an
heldu zen martxa Euskal Herrira eta hainbat herri zeharkatu ditu, Ermua tartean
delarik.
Urriaren 2an Zubiaurre kalean performance bat egin zen eta 50 emakume beltzez jan-
tzita bildu ziren. Isiltasunean, aurten hildako emakumeen siluetak marraztu zituzten
lurrean, haien izenak silueta barruan idatziz. Amaieran, “bizirik eta libre” oihuek
isiltasuna apurtu zuten “Ekimen honen bitartez, garrasi egin nahi diogu munduari eta
ozen esan indarkeria matxista gizartearen arazo bat dela eta ez kontu isolatu bat”,
diote Ermuko feministek. “Gorputzak gorpu bihurtuta isilik egin nahi dute deiadar”.

EKINTZAILEEI
ZUZENDURIKO
DIRU-LAGUNTZAK
DEBEGESAN
Lanbidek ekintzaileei lagun-
tzeko deialdi berria jarri du
abian eta, horretarako,
71.200 euro bideratuko zaie
DEBEGESAren bitartez nego-
zio-ideia bat izanik ideia
hori aztertu eta garatu nahi
duten ekintzaileei, zein
enpresa edo negozio berri
bat ezartzeko bideragarrita-
sun-plana eginda duten
ekintzaileei eta proiektu
hori abian jartzeko behar
diren jarduerak egin nahi
dituztenei. Laguntzak eska-
tzeko epea azaroaren 9an
amaituko da eta eskaerak
iristen diren ordenaren ara-
bera egingo da proiektuen
aukeraketa.
Diru-laguntzen kopuruari
dagokionean, enpresa-ideia
bat garatzeko laguntza,
gehienez ere, 1.000 eurokoa
izango da sustatzaile bakoi-
tzeko. Enpresa-proiektu
berriak martxan jartzeko,
berriz, gehienez ere 1.500
euroko laguntza emango
zaio sustatzaile bakoitzari.
Zenbateko horiek % 15 gehi-
tuko dira eskatzaileek 18
urte baino gehiago eta 25
urte baino gutxiago badituz-
te (eskaera aurkezten duten
unean), eta beste % 15 ema-
kumeak badira. Gainera,
Debegesak formazio eta tre-
bakuntza programa zehatz
bat prestatu du onuradun
izango diren ekintzaileei
zuzenduta.

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNA

Diputazioa 7 (Ermua) · 943 17 66 08

E T X E T R E S N A E L E K T R I K O E N
S A L M E N TA E TA K O N P O N K E TA

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

Hasi da Berbalagunen kurtso berria
Oraindik izena emateko kanpaina zabalik badago ere, Berbalagunek hasi du kurtso berria.
Juanmi Bravo Berbalaguneko koordinatzailea pozik dago ekimenak izan duen erantzunarekin eta
bai Mallabin, bai Ermuan, gutxienez iazko taldeak mantendu direla dio. “Mallabin iaz jarri
genuen ofizialki martxan ekimen hau eta 15 bat pertsonek eman dute izena aurten. Ermuan,
aldiz, iazko taldeak mantendu dira, bermatrikulazioa mantendu delarik. Beraz, 80 bat pertsona
ari dira gaur egun”. Zifra horiek, hala ere, handitu egin daitezke, Bravok dioen bezala, kurtso-
an zehar jende berria apuntatzea normala delako.
Mallabiko Berbalagun ekimena itinerantea dela dio Juanmi Bravok. Hau da, ordu eta erdiz egi-
ten da “eta nahiko berezia da. Gurasoak umeekin etortzen dira tabernaz taberna ostiraletan
18:30ean Jubiletxean hasita, nahiz eta Gurasolagun oraindik ez den hasi, eta horrela praktika-
tzen dute euskara”. Mallabin, helburua, goizez taldea sortzea da.
Berbalagun euskara praktikatzeko proiektua da, ez da berez euskara zerotik ikasteko ekimena.
“Ikasten da, noski, praktikarekin ikasten delako, baina hizkuntzaren oinarrizko kontzeptuak
jakin behar dira”, dio Bravok.
Euskara praktikatzeko topaketez gain, hainbat ekintza ere antolatzen ditu Berbalagunek.
Horrela, azaroan Ermuko KZ Gunean 8 orduko ikastaroa egingo da sare sozialen kudeaketaren
gainean (Facebook eta Twitter). Orain arte beti gaz-
teleraz eman izan da ikastaroa eta, orain, euskaraz
emango da.
Osatu diren taldeek euren egutegia badute ere,
orain izena eman nahi duenak ordutegi berria pro-
posatu dezake edo jada zehaztuta dauden taldeetan
sartu. Berbalagunen parte hartzea doakoa da eta
Ermuan izena eman nahi izanez gero, Euskal
Birusaren egoitzara, Udaleko Euskara Sailera edo
Ermuko Euskaltegietara jo, edo
ermua_berba@aek.org helbidera mezua bidali daite-
ke. Mallabiko Berbalagunen parte hartu nahi izanez
gero, ordea, aurreko helbide berera mezua idatzi
edo Kultur Etxetik pasa daiteke.

GGuurraassoollaagguunn  llaasstteerr

Berbalagun hasi bada ere, oraindik ez zaio
hasiera eman Gurasolagun ekimenari. Juanmi
Bravok aipatzen duenez, hurrengo asteotan
zabalduko da kanpaina Mallabiko eta Ermuko
ikastetxeetan.

BIZKAI KIROLA 2015
SARIA ERMUA
MUGI!-RENTZAT
Bizkaiko Euskara eta Kultura
Foru sailak Bizkai Kirola 2015
saria eman dio Ermua Mugi!-ri
herrian kirolaren alde egiten
duen lana goraipatuz.
Jarduera fisikorako eta kirole-
rako pertsonalizatutako doako
orientazio zerbitzua da Ermua
Mugi!. Bere helburua da,
Ermuko herritarrak bizitza
estilo osasungarriak har ditza-
ten informazioa ematea, hezi-
tzea eta aholkatzea, ohiko
jarduera fisikoaren eta elika-
dura-ohitura osasungarrien
bidez. Gainera, Ermuko
Osakidetzako Lehen Mailako
M e d i k u - a t e n t z i o k o
Zerbitzuarekin sarean lan egi-
ten du Ermua Mugi!-k. Horren
bidez, Mediku-zerbitzuan jar-
duera fisikoa burutzea pres-
kribitzen zaien erabiltzaileak
bertara zuzentzea ahalbide-
tzen da.

Probaleku, z/g
Ermua (Bizkaia)

dakotaermua@hotmail.com TTeell::  994433  0033  1177  5566                      Diputazio, 5           ERMUA

Ileapaindegia
Estetika

- -Zein momentutan eraba-
kitzen duzu ‘Gu ta gutarrak’
programan parte hartzea?
Otsaila partean Facebook bi-
tartez nirekin kontaktuan ja-
rri ziren programakoak, baina
ni lanean nengoen eta ezin
nuen parte hartu. Baina ‘Txu-
rru’-ren koadrilakoa naiz eta
uda aldean komentatu zidan
ea zergatik ez nintzen anima-
tzen programan izena ema-
ten… bada konbentzitu nin-
duen!
- Nolakoa izan zen kastinga?
Erridikulua (barreak)! Niri bu-
ruzko galderak egin zizkida-
ten, dantza egin nuen, abes-
tu, ‘Txurru’-ri mezua bidal-
tzeko esan zidaten… deneta-
rik!
- Nola funtzionatzen du
saioak?
Bi asteburutik behin Oriora
joaten gara saioa grabatzera
eta hor grabatutakoak bi as-
tetan zehar emititzen dira.
Platoan grabatutakoa, beste-
tik, ostegun eta ostiral goize-
tan egiten dugu.
- Zein da saioaren helburua?
Ahalik eta koadrila jatorrena
bilatzea da. Horretarako pro-
bak gainditzen ditugu, beste
taldekoak izorratzen ditugu…
azkenean kontua da jendea
muturrera eramatea, horiek
nola erantzungo duten ikuste-
ko.
-Irabaziz gero, badago sari-
rik?
Talde irabazleko sei kideek el-
karrekin bidaia irabaziko du-
te. Horrez gain, horietariko
batek, lehenak, 500 euroko
saria irabaziko du.

- Irabaztea duzu helburu?
Ez, saria ez da helburua ni-

retzat, esperientzia bizitzea
baizik.
- Nolakoa dihardu izaten es-
perientziak?
Kanpotik ezberdin ikusten da
eta ni izan naiz programa kri-
tikatu duen lehena. Barruan
bizi dena oso muturrekoa da.
Egun batean oso goian egon
zaitezke eta hurrengoan ia
lurpean. Bestetik, ikusleek,
umeek bereziki, oso ondo
hartzen naute kalean nabile-
nean eta hori izugarria da!
- Badaukazu taldekide ku-
ttunik?

Josu, Eñaut eta Ainhoarekin
oso ondo moldatzen naiz, eta
Lain izugarria da (eta berare-
kin juergan irtetea are gehia-
go!).
- Eta hain begikoa ez duzun
norbait badago?
Gorka, Brad Pitten itxura duen
mutila. Protagonismoa bila-
tzen duela ikusten dut eta ho-
rrek amorrua ematen dit.
- Nola ikusten duzu zure bu-
rua telebistan?
Pentsatzen nuena baino hobe-
to, baina lotsa ematen dit nire
burua telebistan ikusteak.
Orion edo platoan nagoenean
kamerak ahaztu egiten ditut,

edo ohitu egiten naiz behin-
tzat, baina gero grabatutakoa
ikustean… ostras!
- Gustatzen zaizu telebista
mundua?
Bai, baina ez nuen pentsatzen
horrelakoa zenik.
- Zu irakaslea zara?
Bai, Lehen Hezkuntzako magis-
teritza ikasi eta gero musika
alorrean espezializatu nintzen.
- Zein musika mota entzuten
duzu?
Oso rockzalea naiz: Extremo-
duro, Fito y los Fitipaldis… Eus-
kal musika ere asko gustatzen
zait: Gatibu, Esne Beltza… Bai-
na tabernetara noanean edo-
zer gauza dut gustuko; eta
dantzagarria bada, hobeto!.
- Biziorik bai?
Ez, ez daukat.
- Bizitzako momentu onena?
Nire anaia jaio zenean. 10 urte
nituen eta jada ez nuen espero
nebarik edukitzea.
- Kolore bat?
Berdea.
- Idolorik badaukazu?
Bai, Robe Extremoduroko
abeslaria eta Tokero futbola-
ria.
- Bidaia bat?
New Yorkera egin nuena.
- Akatsik badaukazu?
Nahiko desordenatua naiz,
agintzea izugarri gustatzen
zait eta askotan ez daukat fil-
trorik.
- Zer aldatuko zenuke Er-
muan?
Jaietan faltan botatzen dut
euskal musika talde gehiago
etortzea. Euskal kultura gehia-
go bultzatu behar da.

Ekhi Velar

II AA NN II RR EE   DD AA AA II RR AA

ETB1en astelehenetik ostegunera 21:20ean
telebistan ikusi dezakegu Ianire Daaira ‘Gu ta
gutarrak’ saioan. Euskal Herriko koadrila jatorrena
topatzen duen programako kidea da 24 urteko
ermuarra eta pozik dago bizitzen diharduen
esperientziarekin. Irakaslea ofizioz, telebista
munduan afizioz, momentua alaitasunez bizi du.

Urriaren 9an , urtero be-
zala,  Ermuko eskola guztie-
tako 5 eta 6.mailako ikasle-
ak trenez Debara joan gi-
nen, gutxi gora behera 200
bat ikasle. AZTERKOSTA
proiektuarekin lotutako
ekintza honetan, Debako
kostaldea aztertu genuen.

Ikastalde bakoitza hondar-
tzako zonalde batean kokatu

zen eta esperimentu ba-
tzuen bidez uraren kalitatea
aztertu genuen: uraren ten-
peratura, oxigenoa, PHa, ni-
trato eta fosfato mailak…
Esperimentu horien emai-
tzak ikusirik, esan dezakegu
uraren kalitatea ona zela.
Hala ere, hondartzan zabo-
rra zegoen eta ikasleek za-
bor poltsak bete beteta era-

man zituzten zabor ontzie-
tara.

Honetaz gain, eguraldi bi-
kaina egin zigun hondartzan
ibiltzeko, zoritxarrez olatu
biziak zeuden eta harkaitze-
tatik ezin izan ginen ibili.
Hala ere, landare batzuk bil-
du genituen eta itsas anima-
liaren bat ikusteko aukera
ere izan genuen.

II kk aa ss tt oo ll aa kk oo   55 ..   mm aa ii ll aa kk oo   ii kk aa ss ll ee aa kk   DD ee bb aa kk oo

Urtero bezala, Anaitasu-
na Ikastolako 4. mailako
ikasleak, lehenengo gaia-
rekin lotuta, gure eskual-
dea ezagutzera joan gi-
nen. 

Urriak 7an, goizeko
9etan autobusa hartu eta
Elorrioko Argiñetako ne-
kropolira joan ginen. Ber-
tan dauden hilobiak ikusi,
argazki batzuk atera eta
apunte batzuk hartu ondo-
ren, bolatokira igo ginen
handik ikusten den paisaia
zoragarriaz disfrutatzeko.

Ondoren, Elorrioko he-

rrira joan ginen. Zumelegi
erreka ikusi genuen eta
bertako biztanle batek
azaldu zigun, Zumelegi
Durangoraino doala eta
han Ibaizabalekin elkar-
tzen dela. Udaletxea, eli-
za, frontoi txiki bezain po-
lita eta Elorrioko arkupea
ikusi genituen, hamaiketa-
koa jan eta Durangorantz
abiatu ginen autobusez. 

Bidean, gaian landutako
mendi eta herri batzuk
ikusi genituen (Abadiño,
Matiena, Anboto…), baita
industrialde ugari ere.

Azoka, eliza nagusia,
udaletxea eta Santa Anako
atea bisitatu genituen Du-
rangon. Oso ondo pasatu
genuen, batez ere azokan
jolasteko momentutxo bat
izan genuelako.

Azkenik, gose izugarria-
rekin guztiok, Garaira joan
ginen. Euririk ez zuenez
egiten, frontoi inguruan
bazkaldu eta lagunekin jo-
lasteko aukera izan ge-
nuen.

Egun zoragarria izan
zen! Horrelako gehiago
egin beharko genituzke!

DD uu rr aa nn gg aa ll dd ee rr aa   ii rr tt ee ee rr aa

ANAITASUNA IKASTOLAKOEK IDATZITAKO ALBISTEAK

IIRRIITTZZIIAA

H
asierak gustatzen zaiz-
kit, aukera guztiak po-
sible diren une horiek.
Egunaren hasiera, adi-

bidez. Gazteagoa nintzenean
goizak gorrotatzen nituen,
arratsaldeko sei t´erdiak arte
eguna ez zen niretzat hasten.
Ordu horretan lagunekin gel-
ditu eta eguna hasten zen.
Orain, aldiz, goizak gustatzen
zaizkit, zerbaiten hasiera su-
posatzen dutelako, ikasturte
hasierako koaderno baten
usaina dutelako, eguna oker-
tzen dizuten deabrutxoak
oraindik lo daudela ematen
duelako.

Liburu baten hasiera gusta-
tzen zait, adibidez, oraindik
dena delako posible mundu
berri baterako sarbide horre-
tan. Edozer gertatu daiteke
une horretatik aurrera. Las-
terketa baten hasiera ere
gustukoa dut, denok baikara
berdinak une horretan.

Baina hasieren ondoren
egunari kolorea emango dio-

ten gertakizunak datoz, eta
batzuetan itxaropenaren ko-
lore berdea dute, beste ba-
tzuetan, aldiz, etsipenaren
eta amorruaren kolore bel-
tza. Horregatik, egun askotan
hasierara bueltatzeko gogoa
izaten dut.

Katalunian liburu berri ba-
ten hasieran daude eta nire
lagun kataluniarrak ilusioz
gainezka daude, nahiz eta in-
darkeriarik gabe dena posible
zela ziotenek debekuka eta
mehatxuka aritu etengabe.

Ilusioaren indarra handia
da. Ilusioak gora eramaten
gaitu, eta geure burua gai
ikusten dugu, edozer egiteko
indarrez. Ilusioa berotasuna
da, barrua erretzen digun
zerbait.

Eta pentsatu dut ilusioak
arerio asko dituela. Batzuk
kanpotik datoz: eguraldi txa-
rrak edota argi gutxiko agin-
tariek gogoak kentzen dizki-
gute gure asmoak aurrera
eramateko. Baina beste are-

rio batzuk barruan jaiotzen
dira: “zertarako?”, edo “ez
naiz gai izango” eta abar.

Hainbeste etsairekin, ilu-
sioa askotan kea bezala desa-
gertzen da airean eta han
agertzen dira eszeptizismoa,
etsipena, axolagabekeria…
Ilusioak hegan egiteko aukera
ematen digun modura, beste
hauek guztiak lurretik arras-
taka garamatzate.

Nire lagun kataluniarrak
identifikatuta ditu bere he-
rriaren ilusioaren kanpoko
arerioak, horiek baitira ar-
gien ikusten direnak. Baina,
dioenez, ez dira horiek bel-
durgarrienak. Haren iritziz,
garrantzitsuena barruko are-
rioak identifikatzea da.

HHaassiieerraakk

JJaabbii  VViiddaall

““
””

IIlluussiiooaa  bbeerroottaassuunnaa  ddaa,,  bbaarrrruuaa
eerrrreettzzeenn  ddiigguunn  zzeerrbbaaiitt

solozabal
t a b a k o a k

torrekua 1
tel./fax: 943 17 07 33

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

Hurrengo 

zenbakirako 

azken eguna: 

AZAROAREN 18a

PUB YOMY
Zubiaurre

kalearen 
bihotzean

Azaroak 14 eta 26
Zorionak Uxue eta Libe! Muxu
handi bat etxekoen partez!
Asko maite zaituztegu!

Tfnoa.  943 17 46 51Probaleku,  7

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

Pub SCORPIO

Zubiaurre, 21
EERRMMUUAA

Urriak 19
Zorionak Unax etxekoen
partez! Eskerrik asko
danagatik!

Urriak 31
Zorionak Lander! Muxu pila
etxekoen partez zure lehen
urtebetetzean!

Azaroak 12 eta 25
Zorionak Mikel eta Olatz! Oso
ondo pasa eta muxu handi bat
zuen familiaren partez!

Urriak 29
Zorionak Mikeltxo! Musu handi
bat etxeko guztien partez.
Ondo pasa zure eguna!

Azaroak 10
Zorionak Julene zure 2.urtebe-
tetzean, beti hain alai izango
zarelakoan! Amatxo, aitatxo
eta Boss!

Urriak 31
Zorionak Maren zure bederatzi-
garren urtebetetzean! Aiora,
aita eta amaren partez.

Lapatzako Carmen

Carmen Gandiaga Ugarte Mallabiko Lapatza baserrian jaio zan 1944ko uztailaren 1ean.
Bere gurasoek, Bittor eta Juanitak, alaba bakarra izan zuten. 1981eko martxoaren 22an
Lapatzatik Zamorara joan zan, Robledo de Sanabria herrira, bere senar Juan bertakoa zan.
Familia guztia joan zan, senar emazte, guraso, eta baita bere alaba Celia ere.
Carmen 2014ko otsailaren 22an hil zan 69 urterekin. Argazki hau Etxebarrin aterata dago
1966ko urriaren 22an, Eltzubiko Itziar eta Bittoren ezkontza egunean.

EERRMMUUAA

MMAALLLLAABBIIAA

11996666

Argazkia atera ostean, postal gisa saltzen
ziren eta ohikoak ziren horrelako nekazal uki-
tuko irudi kostunbristak. Koloreztatuta iritsi
zaigu, argazki zuri-beltza nagusi zen sasoi har-
tako errealitatea irudikatzeko ezin lagunga-
rriago eta negua behar izan, mendiak zuriz
agertzen baitira. Ermuko ze lekutik aterata
dagoen erretratua? Ez jakin, eta alper-alperri-
koak tejua botatzen egindako ahalegin guz-
tiak, atzeko arboladi eta etxerik gabeko mendi
malkartsuok ez digutelako lorratz larregirik
ematen.

Aurten ez dakit zer egingo
dudan, oraindik ez dakidala-
ko lan egin beharko dudan
edo ez. Libre banago, festa
seguru! Normalean koadri-
lan batzen gara, baserrita-
rrez jantzi, azokan erosten
dugu, txokoan babajana
egin… Behin babarrunak
pikatu zitzaizkigun eta azo-
kan berriak erosi behar izan
genituen!

Fruituak, barazkiak, sagardoa, trikitixa, abereak eta, nola ez, babarrunak. 26. San Martin
Azoka ate joka dugu eta jendea hasi da egun horretarako planak egiten. Herriko plazak base-

rri giroa hartu eta jendeak festa ospatuko du txerriaren inguruan. Jantzi txapela edo zapia
buruan, eta ibili Ermuan!

Zein da zure plana San Martin Azokari begira?

Olatz Madinabeitia, 45 urte

San Martin Azokan kalera
irten, taloa jan eta errifak
saltzen ditut. Ni ez naiz
baserritarrez janzten,
baina umeak bai eta asko
gustatzen zait. Morokila
egiteko irina erosteko apro-
betxatzen dut azoka. Asko
gustatzen zait!

Marisabel Garitagoitia

Elkartean bazkaria egingo
dugu, babajana noski.
Aurretik, hala ere, azokara
joango gara, postuak ikusiko
ditugu eta agian zerbait
erosi, pote batzuk hartu…
koadrila giroan ondo pasatu
azken finean! Ni ez naiz
baserritarrez janzten, baina
koadrilako batzuk bai.

David Sánchez, 39 urte

Elkartean bazkalduko dugu
eta hilabete lehenago egin
behar izan dugu erreserba,
jendez lepo egongo dela-
ko! Normalean ez daukat
azokan produktuak eroste-
ko ohiturarik, pixka bat
garestiak iruditzen zaizki-
dalako, baina batzuetan
zerbait gustatzen zait eta
erosten dut.

José Rubio ‘Tano’, 52 urte

Tasio eta Sabino

-Hau giroa hau!       -Bai, Euskal Birusari esker, txo!

PRO

- ARRAINDEGIA
- ITSASKIAK
- ARRAIN FRESKOAK ETA

IZOZTUAK

Zubiaurre, 21 baxua
Tfnoa. 17 16 96 (despatxua)

"       17 24 33 (etxea)
Merkatu Plaza, Tfnoa. 17 41 59

ERMUA

EESSKKAAIINNTTZZAA  BBEERREEZZIIAA  
OOSSTTIIRRAALLEERROO

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA

ZINEA
31tik 2ra
7tik 9ra
14etik 16ra
21tik 23era
28tik 30era
Ermua Antzokian.
Hainbat film eta
ordutegi.

ZINE-KLUBA
Hilak 5 
Hilak 12
Hilak 19
Hilak 26
Ermua Antzokian.
Hainbat film.
20:30ean. 

UMEENTZAKO
ZINEA
Hilak 1
Hilak 8
Hilak 15
Hilak 22
Hilak 29
Ermua Antzokian.
Hainbat
film.17:00etan

ERAKUSKETAK
Hilaren 1etik 29ra: 
Argazkiak: “2015eko
oporrak” lehiaketara aur-
keztutako lanak. Lobiano
Kultur Gunean.

MUSIKA
Hilak 19: 
Zezilia Deunaren kaleji-
ra. 18etatik.

Hilak 21: 
Blues kontzertua: Julián
Maeso Band. 20etan.
Lobiano Kultur Gunean.
Sarrera: 8¤

Hilak 22: 
Zezilia Deunaren diana.
8etan.

ANTZERKIA
Hilak 13: 
“Al final de la carrete-
ra”, Ángeles Martín,
Raúl Peña, Marina San
José eta Manuel
Baqueirorekin.
22:15ean. Ermua
Antzokian.  Sarrera:
12¤

Hilak 27: 
“Kreditua”, Tanttaka
Teatroaren eskutik.
22:15ean. Ermua
Antzokian. Sarrera: 10¤

UMEENTZAKO
EKITALDIAK
Hilak 7: 
Haurrentzako ipuin-kon-
taketa. 17:30ean.
Udal liburutegian.

Hilak 28: 
Haurrentzako antzer-
kia: “Ezetz hegan
egin”, Paraiso
Antzerkiaren eskutik.
17etan. Ermua
Antzokian. Sarrera: 4¤

MUSIKA ETA
DANTZA
Hilak 6: 
“Txapeldun”, Kepa
Junkera, Sorginak eta
Eneko Balerdirekin.
22:15ean. Ermua
Antzokian.  Sarrera:
10¤

Hilak 20: 
Zezilia Deunaren
Jaialdia, Txindurri taldea
eta Alboka Musika
Eskolarekin. 22:15ean.
Ermua Antzokian.
Sarrera: 3¤

BESTELAKOAK
Hilaren 9: 
Gaztañerre: kalejira
eta herri afaria
Erretena elkartean.
19:30ean.
Hilak 14: 
San Martin azoka:
hainbat ekitaldi.
11etatik. Herriko
erdialdeko guneetan.

Hilaren 16tik 22ra: 
Andaluziako zentroa-
ren kultur astea: hain-
bat ekitaldi.

Hilak 21: 
Magostos: gaztainen
banaketa musikarekin
girotuta. 11etatik.
Galiziako Kultur
Zentroan.

Patxi López

LEIRE MAYORA

PODOLOGOA
Erdikokale 1, 1. A

48260 Ermua
� 943 17 47 44

